
EH Bildu Nafarroa talde parlamentarioari atxikitako foru-parlamentari Javier Arza Porras jaunak idatziz erantzuteko galdera egin du 11-26/PES-00096 eskariari buruz. Hona hemen Nafarroako Gobernuaren Etxebizitzako, Gazteriako eta Migrazio Politiketako kontseilariak horren harira ematen dion informazioa:
Migrazio Politiketako Zuzendaritza Nagusia lanean ari da pertsona migratuek arreta zerbitzuetara sartzeko dituzten oztopoak ezabatzeko, eta, horien artean, administrazio egoera irregularrean egonez gero desgaitasun aitortza lortzeko ezintasuna ezabatzeko. 
Migrazio Politiketako Zuzendaritza Nagusiak nahiz administrazio honetako beste departamentu batzuek egoera hori agerian utzi dute Nafarroako Gobernuak (Osasun Departamentua eta Eskubide Sozialetako, Ekonomia Sozialeko eta Enpleguko Departamentua) 2026ko apirilean egindako Nafarroako Arreta Soziosanitarioaren Egoeraren Diagnostikoan parte hartu zutenean; hain zuzen, 27. orrialdean, honako hau adierazten du:
· “Pertsona migratuak, arreta soziosanitarioko profil emergente gisa. Egindako lan bileretan, ia aho batez aipatu da atzerritarren taldea dela arreta soziosanitarioko profil emergente nagusietako bat, pertsona horiek Nafarroan hartzen joan diren pisu gero eta handiagoa kontuan hartuta. Talde oso heterogeneoa osatu arren, migrazio estatusa arrisku faktore argi gisa agertzen da osasunari eta gizarte zaurgarritasunari dagokienez, askotariko arrazoiengatik: 
Arreta zerbitzuetarako sarbidea zailtzen duten egiturazko faktoreak, hala nola mendekotasuna edo desgaitasuna aitortzeko ezintasuna, administrazio egoera irregularrean egonez gero...”.
Hori dela eta, arrazakeriaren eta xenofobiaren aurka borrokatzeko apirilaren 5eko 13/2023 Foru Legearen 2. artikuluan aipatzen diren zuzeneko eta zeharkako diskriminazioaren definizioak kontuan hartuta, beharrezkotzat jotzen da azterketa sakonago bat egitea gure komunitatean administrazio egoera irregularrean bizi diren pertsonei desgaitasunaren gradua eta maila baloratzeko, aitortzeko eta egiaztatzeko prozedurara sartzeko oztopo horri buruz, diskriminaziorik egoten ahal den zehazteko, hobetzeko ekintzak baloratze aldera.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2026ko maiatzaren 6an
Hirugarren lehendakariorde eta Etxebizitzako, Gazteriako eta Migrazio Politiketako kontseilaria: Begoña Alfaro García

